Նախագիծ

--------------------

Արձանագրային

«Բռնադատվածների մասին» Հայաստանի Հանրա​պե​տու​թյան օրենքում  փոփոխություն  կա​տա​րելու  մասին»  Հա​​յաս​տանի  Հան​​​րա​պե​տու​թյան  օրեն​ք​ի  նա​խա​գծի մասին

------------------------------------------------------------------------------

Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նախաձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկմանը ներկայացված «Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հան​րա​պե​տու​թյան օրենք​ի նախագիծը (Կ-1235-08.09.2011-ՍՀ-010/0) ներ​կա​յաց​նել Հայաս​տանի Հան​​րապետության Ազգային ժողով:
Ա. Ասատրյան
Ամալյա Ենգոյան ___________________ ,,         ,, սեպտեմբերի 2012 թ.

Աստղիկ Միրզախանյան ____________ ,,         ,, սեպտեմբերի 2012 թ
Արթուր Սարգսյան __________________ ,,         ,, սեպտեմբերի 2012 թ
Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԱԶԳԱՅԻՆ   ԺՈՂՈՎԻ   ՆԱԽԱԳԱՀ
  պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան

Համաձայն Հայաստանի Հանրապետության Սահմանադրության 75-րդ հոդվածի` Հայաստանի Հանրապետության կառավարությունը, որպես օրենսդրական նախա​ձեռ​նություն, Հայաստանի Հանրապետության Ազգային ժողով է ներկայացնում «Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հան​րա​պե​տու​թյան օրենք​ի նախագիծը (Կ-1235-08.09.2011-ՍՀ-010/0):

Օրենքի նախագծին կից ներկայացվում են օրենքի ընդուն​ման հիմնավորումը, օրենքի ընդունման առնչությամբ այլ օրենքների ընդունման անհրաժեշտության բացա​կա​յության և գործող օրենքի փոփոխվող հոդվածի մասին տեղեկանքները, Հայաստանի Հանրա​պետության պետական բյուջեի եկամուտների նվազեցման կամ ծախսերի ավելացման մասին Հայաստանի Հանրա​պե​տության կառավարության եզրակա​ցու​թյու​նը,  ինչպես նաև կարգա​վորման ազդեցության գնահատականները։

Միաժամանակ հայտնում ենք, որ, նշված օրենքի նախագիծը Հայաս​տանի  Հանրապետության Ազգային ժողովում  քննարկելիս,  Հայաստանի  Հան​րա​պետության  կառա​վարության պաշտոնական ներկայացուցիչ է նշանակվել Հայաստանի Հանրա​պետության աշխատանքի և սոցիալական հարցերի նախարար Արտեմ Ասատրյանը:

Հարգանքով`
ՏԻԳՐԱՆ ՍԱՐԳՍՅԱՆ
ՆԱԽԱԳԻԾ
Կ-1235-08.09.2011-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«ԲՌՆԱԴԱՏՎԱԾՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հոդված  1. «Բռնադատվածների մասին» Հայաստանի Հանրապետության 1994 թվականի հունիսի 14-ի ՀՕ-106 օրենքի 7-րդ հոդվածը շարադրել հետեւյալ խմբագրությամբ. 

«Սույն օրենքի 6-րդ հոդվածում նախատեսված վարկ ստանալու իրավունք ունեցող անձանց առեւտրային բանկերի կողմից տրամադրված վարկերի տոկոսագումարները փոխհատուցվում են ՀՀ պետական բյուջեից` ՀՀ Կառավարության սահմանած կարգով, եթե այդ վարկերը տրամադրվել են ՀՀ Կառավարության սահմանած չափանիշներին համապատասխան: 

Արտոնյալ պայմաններով երկարաժամկետ վարկ ստանալու արտոնությունից օգտվում են այն բռնադատվածների առաջին հերթի ժառանգները, ովքեր չեն օգտվել սույն օրենքով սահմանված որեւէ սոցիալական երաշխիքից»: 

Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: 
  
ՀԻՄՆԱՎՈՐՈՒՄ 

«ԲՌՆԱԴԱՏՎԱԾՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
1. Անհրաժեշտությունը 
Համաձայն «Բռնադատվածների մասին» ՀՀ օրենքի /1994թ./, 2000թ.ից իրականացվում է բռնադատվածներին եւ նրանց առաջին հերթի ժառանգներին  բնակարանային պայմանների բարելավման նպատակով արտոնյալ պայմաններով երկարաժամկետ վարկերի տրամադրման գործընթացը: 

Վարկային ծրագրի իրականացման ընթացքում առաջացել են բազմաթիվ խնդիրներ, մասնավորապես` վարկառուները դժվարանում են սահմանված ժամկետում մարել ստացած վարկը: Պատճառները հիմնականում կապված են վարկառուների սոցիալական վիճակի հետ: 

Օրենքի նախագծի ընդունման դեպքում, վարկերը կտրամադրեն առեւտրային բանկերը` համապատասխան գրավի դիմաց, ինչը կնվազեցնի վարկի մարման ռիսկի գործակիցը, իսկ վարկերի տոկոսագումարները բանկերին կփոխհատուցվեն ՀՀ պետական բյուջեի միջոցների հաշվին, ինչը մասամբ կթեթեւացնի քաղաքացու վարկային բեռը: 

Ըստ ՀՀ ֆինանսների նախարարության տվյալների, սահմանված ժամկետում վարկերի վերադարձնելիության գործակիցը կազմում է մոտ 20 տոկոս: ՀՀ ֆինանսների նախարարությունը մինչ օրս 26 դատական հայց է ներկայացրել վարկերի վերադարձման հարցով: 

2. Ընթացիկ իրավիճակը եւ խնդիրները 
Ավելի քան 10 տարվա ընթացքում վարկ ստանալու համար ՀՀ աշխատանքի եւ սոցիալական հարցերի նախարարություն է դիմել  մոտ 800  քաղաքացի, որոնցից մինչ օրս  վարկ է տրամադրվել 279 քաղաքացու: Այս տարիների ընթացքում շուրջ 200 դիմում մերժվել է բնակարանային պայմանների կարիքավորության` Կառավարության սահմանած չափանիշներին չհամապատասխանելու պատճառով: 

Նախարարությունում այսօրվա դրությամբ  արտոնյալ պայմաններով երկարաժամկետ վարկ ստանալու համար հաշվառված  է 335 քաղաքացի 

3. Տվյալ բնագավառում իրականացվող քաղաքականությունը 
Սկսած 2000թ.-ից ՀՀ աշխատանքի եւ սոցիալական հարցերի նախարարությունը իրականացնում է բռնադատվածներին եւ նրանց առաջին հերթի ժառանգներին բնակարանային պայմանների բարելավման  նպատակով արտոնյալ պայմաններով երկարաժամկետ վարկ տրամադրելու գործընթաց: Քաղաքականությունը միտված է բռնադատված քաղաքացիների սոցիալական խնդիրների, մասնավորապես` բնակարանային պայմանների բարելավմանը:  Վարկը տրամադրվում է բնակարան ձեռք բերելու, նոր տուն կառուցելու կամ վթարային բնակարանը վերականգնելու-ուժեղացնելու համար 25 տարի ժամանակով, տարին 1 տոկոսով, մինչեւ 5,0մլն դրամի չափով: ՀՀ պետական բյուջեում յուրաքանչյուր տարի այդ նպատակի համար նախատեսվում է որոշակի գումար /2009-2011թթ`.200,0-ական մլն դրամ/: Մինչ օրս արտոնյալ պայմաններով վարկ է տրամադրվել 279 քաղաքացու: 

4. Կարգավորման նպատակը եւ բնույթը 
Հստակեցնել եւ  քաղաքացիների համար դյուրացնել եւ մատչելի դարձնել վարկի ստացման գործընթացը եւ ապահովել վարկերի վերադարձնելիությունը: 
5. Նախագծի մշակման գործընթացում ներգրավված ինստիտուտները եւ անձիք 

ՀՀ աշխատանքի եւ սոցիալական հարցերի նախարարության  աշխատակազմի հաշմանդամների եւ տարեցների հիմնահարցերի եւ իրավաբանական վարչություններ, ՀՀ ֆինանսների նախարարություն: 
6. Ակնկալվող արդյունքը 
Նախագծի ընդունման դեպքում կապահովվի բռնադատված քաղաքացիների` վարկ ստանալու իրավունքը, միաժամանակ կնվազեցվի վարկերի վերադարձնելիության ռիսկի գործակիցը: 

Տ Ե Ղ Ե Կ Ա Ն Ք

օրենքի ընդունման առնչությամբ այլ օրենքների ընդունման 

անհրաժեշտության բացակայության մասին

«Բռնադատվածների մասին»  Հայաստանի  Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունման առնչությամբ այլ օրենքների ընդունման անհրաժեշտություն չի առաջանում:
Ե Զ Ր Ա Կ Ա Ց ՈՒ Թ Յ ՈՒ Ն

պետական բյուջեի եկամուտների նվազեցման կամ 

ծախսերի ավելացման մասին

«Բռնադատվածների մասին»  Հայաստանի  Հանրապետության օրենքում փոփոխություն կատարելու մասին» Հայաստանի Հանրապետության օրենքի ընդունման կապակցությամբ ՀՀ պետական բյուջեի եկամուտների նվազեցում կամ ծախսերի էական ավելացում չի նախատեսվում:

ԵԶՐԱԿԱՑՈՒԹՅՈՒՆ
սոցիալական պաշտպանության ոլորտում կարգավորման ազդեցության գնահատման
«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
     Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության Կառավարության 2010 թվականի հունվարի 14-ի «Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին»  թիվ 18-Ն որոշման համաձայն:

    Գնահատման արդյունքում Նախագիծը`

1. Ռազմավարական ազդեցության կարգավորման տեսանկյունից նախագիծն ունի դրական ազդեցություն:
2. Բնագավառի շահառուների վրա ազդեցության կարգավորման տեսանկյունից  նախագիծն ունի չեզոք ազդեցություն:
ԵԶՐԱԿԱՑՈՒԹՅՈՒՆ
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ 

«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ
«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նա​խագծի վերաբերյալ
«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նա​խագծի ընդունումը առողջապահության բնագավառի վրա ազդեցություն չի ունենա: 

Եզրակացություն
բյուջետային բնագավառում կարգավորման ազդեցության գնահատման վերաբերյալ 

«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ

Նախագծի ընդունումը կամ չընդունումը պետական բյուջեի եկամուտների վրա ունի չեզոք ազդեցություն: Ծախսերի մասով տարեկան պահանջը, հիմք ընդունելով ներկայումս ՀՀ աշխատանքի և սոցիալական հարցերի նախարարությունում վարկ ստանալու համար գրանցված քաղաքացիների թիվը` կկազմի շուրջ 167 մլն դրամ: Նախագծի ընդունումը չի հանգեցնում բյուջետային քաղաքականության փոփոխության:

ԵԶՐԱԿԱՑՈՒԹՅՈՒՆ

ԲՆԱՊԱՀՊԱՆՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ

«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նա​խագծի վերաբերյալ
1. <<Բռնադատվածների մասին>> Հայաստանի Հանրապետության օրենքում փոփոխություն կատարելու մասին>> Հայաստանի Հանրապետության օրենքի նախագծի (այսուհետ` օրենքի)  ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի հատուկ պահպանվող տարածքների վրա բացասական հետևանքներ չեն առաջանում:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանում:

3. Օրենքի նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին պահանջներին չի հակասում: Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:

ԵԶՐԱԿԱՑՈՒԹՅՈՒՆ

մրցակցության բնագավառում կարգավորման ազդեցության  գնահատման

«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նա​խագծի վերաբերյալ
«Բռնադատվածների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագիծը (այսուհետ` Նախագիծ) մրցակցության բնագավառում ազդեցության գնահատման գործընթացի նախնական փուլում պարզվել է`

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նա​խա​գծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա զգալի ազդեցություն չհայտնաբերվելու եզրակացություն:

եզրակացություն

տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նա​խագծի վերաբերյալ
«Բռնադատվածների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագիծը վերաբերում է երկարաժամկետ վարկ ստանալու իրավունք ունեցող անձանց վարկերի տրամադրմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում` հաշվի առնելով հետևյալ հանգամանքները.

1. Կարգավորման ենթակա հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:

2. Կարգավորման ենթակա հարաբերությունները չեն ազդում «Գործարարությամբ զբաղվելը» համաթվի բաղադրիչների վրա:

3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:

Հաշվի առնելով վերոնշյալը` կարգավորման ազդեցության գնահատման աշխատանքները դադարեցվել են` արձանագրելով ազդեցություն չհայտնաբերելու եզրակացություն:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  Օ Ր Ե Ն Ք Ը
 
ԲՌՆԱԴԱՏՎԱԾՆԵՐԻ ՄԱՍԻՆ
Հոդված 7. Յուրաքանչյուր տարվա «Պետական բյուջեի մասին» Հայաստանի Հանրապետության օրենքի նախագծի ծախսային մասում միջոցներ նախատեսել բռնադատվածներին բնակարանային անհատական շինարարության համար արտոնյալ պայմաններով երկարաժամկետ վարկեր տրամադրելու համար` ըստ նախորդ տարվա ներկայացրած հայտերի: Բնակարանային անհատական շինարարության համար ներկայացրած հայտերի քննարկման, ինչպես նաև վարկեր տրամադրելու կարգը սահմանում է Հայաստանի Հանրապետության կառավարությունը եռամսյա ժամկետում:

(7-րդ հոդվածը խմբ. 12.10.99 ՀՕ-12) 
